
மஹாமாயா ப்ரக்ரு’திர்யா ஸா மாம் ஸ்தௌதி புந: புந: ।
“நமஸ்தேऽக்ஷரவாஸாய பரமேஶாய தே நம:॥ 10॥
அவதாரஸ்வரூபாயாऽவதாரிணே ச தே நம: ।
மாயாऽஹம் ப⁴வத: ஶக்திர்மாயாலோகாஶ்ச தே ப்ரபோ⁴ ॥ 11॥
ஈஶ்வராணாமாலயாஶ்ச தவைவ பூ⁴மிகாஸ்த்விமா: ।
தத்த்வாநி ச ஸமஸ்தாநி தவைவ கார்யகாணி வை ॥ 12॥
புராணபுருஷஸ்த்வம் வை ஸர்வகாரணகாரணம் ।
ஶ்ரீபூ⁴லீலாரமாநாத² மாணிகீமுக்திகாபதே ॥ 13॥
ப்ரஜ்ஞாபத்³மாவதீகாந்த நமஸ்தே ஸுக²தா³பதே ।
லக்ஷ்மீபத்³மாபதே துப்⁴யம் நமோ நாராயணாய வை ॥ 14॥
ஸர்வேஶ்வரஸ்வரூபாய ஸர்வதே³வாத்மநே நம: ।
அநந்தமூர்தயே க்ரு’ஷ்ணநாராயண ஹரே நம:॥ 15॥
தேऽச்யுதாய ச காந்தாய பரமேஶாய தே நம: ।
ஸர்வஜ்ஞாய ஸமஸ்தாய கோ³பாலாத்மஜ தே நம:॥ 16॥
ஸர்வஸ்ரு’ஷ்ட்யாத்மநே துப்⁴யம் நமஸ்தே பரமாத்மநே ।
ப்³ரஹ்மணே ஜ்யோதிஷே துப்⁴யம் நமஸ்தே ஶுசிவர்சஸே ॥ 17॥
ப்ரஸவித்ரே நம: பித்ரே ஸர்க³ஸ்தி²த்யந்தஹேதவே ।
நாராயணாய ச நம:ஸர்வாத்மாந்தரவர்திநே ॥ 18॥
அநந்ததி³வ்யகு³ணவந்! நம: புமர்த²தா³யிநே ।
வ்யூஹரூபாய ச நம: பஞ்சாவஸ்தா²ஸ்வரூபிணே ॥ 19॥
ப்ரஸீத³ ப⁴க³வந் விஷ்ணோ ஸர்வலோகஹிதாய வை ।
ஆத்மாநோ ஜ்ஞாநஹீநா வை நிராகாரா நிரிந்த்³ரியா:॥ 20॥
ஸர்வாநுஷ்டா²நரஹிதா வர்தந்தே ச நிராஶ்ரயா: ।

தேஷாம் லோகாँஶ்ச தே³ஹாँஶ்ச தா³துமர்ஹஸி வை மயி ॥ 21॥
லீலாவிபூ⁴திம் ஶ்ரீக்ரு’ஷ்ண யதா²பூர்வம் ப்ரகல்பய ।
சேதநாசேதநம் க்ரு’த்ஸ்நம் ஜக³த்ஸ்தா²வரஜங்க³மம் ॥ 22॥
பஶ்ய லீநம் மாயிகம் வை மயி ஸுப்தம் ப்ரபோ³த⁴ய ।
ப்ரக்ரு’த்யா வை மயா ஸார்த⁴ம் ஸ்ரு’ஜஸ்வ பரமேஶ்வர ॥ 23॥
த⁴ர்மாத⁴ர்மௌ ஸுக²ம் து:³க²ம் பா⁴வயித்வா மயி ப்ரபோ⁴ ।
மாமதி⁴ஷ்டா²ய வை லீலாம் ஶ்ரியா கர்தும் த்வமர்ஹஸி”॥ 24॥
இத்யேவம் சார்தி²தஶ்சாऽஹம் லக்ஷ்மி பூர்வே ஹி மாயயா ।
தஸ்யாமேவ ஹி மாயாயாம் ஜக³த் ஸ்ரஷ்டும் ப்ரசக்ரமே ॥ 25॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

71-அத்⁴யாயாந்தர்க³தம் மஹாமாயாக்ரு’தம் புருஷோத்தமஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 71/10-25॥

